
 

1. Přichodna gmejnska zhromadźizna wotměje so srjedu, dnja 12.02.2025, 

18:30 hodź. 
 

2. twarski dwór 

Józef Klepin, dołholětny sobudźěłaćer twarskeho dwora, je so k 31.12.2024 na swój 
zasłuženy wuměnk podał.  
Z wulkej wjesołosću je so poradźiło, naslědnika namakać. 01.01.2025 je Handrij 
Rachel (Nowa Wjeska) jako snadnje přistajeny dźěłaćer twarskeho dwora započał. W 
mjenje gmejny Worklecy jeho wutrobnje witam. 
 

3. wohnjoškitne wukmanjenje und přitwar lifta – Serbska wyša šula 
„Michał Hórnik“ Worklecy 
Jako přihot na wohnjoškitne wukmanjenje našeje wyšeje šule „Michał Hórnik“ započnu 
so wottorhanske dźěła w dobrowólnej akciji (tepjaki/roły, stare meble, garderoby a.p.) 
pjatk, dnja 14.02.2025, wot 13:00 hodź. Dokładny čas za sobotu, dnja 15.02.2025 
so na městnje wučini.  
Luba gmejnska zhromadnosć, lubi starši a přećeljo, zo njebychu kóšty přejara do 
wysokosće stupali, trjebamy wašu pomoc. 
Prošu přinjesće sćěhowacy grat sobu: fleks, piły za drjewo a metal, rozdźělowaki, 
hamory – tež kusk sylniše, kary a kapsne lampy. Jako wjesnjanosta gmejny Worklecy 
chcu so hižo dźensa pola wšitkich pilnych pomocnikow podźakować - wutrobny dźak! 
 

4. informacije ze Zarjadniskeho zwjazka „Při Klóšterskej wodźe“ a ze 
zhromadźizny dnja 14.01.2025 
Přichodna zhromadźizna wotměje so 18.03.2025, 19:00 hodź. 
 
Hospodarski plan je so wobzamknył. 
Wotedawk na zarjadniski zwjazk so 2025 wot 215,00 EUR na 242,00 EUR na 
wobydlerja zwyši, t. r. za gmejnu Worklecy zwyši so wotedawk wot 246.175,00 EUR 
na 278.784,00 EUR na lěto. 
 

5. terminy a pokiwy 
14.01.2025 – zhromadźizna sobustawow OHTL z.t. 
 
29.01.2025 – nowolětne zeńdźenje „Krabatoweho regiona“ w Njebjelčicach 
 
31.01.2025, 19:00 hodź – přepodaće myta „Jugendengagementpreis“ wokrjesa 
Budyšin młodźinskemu klubej Worklecy. Sobustawojo gmejnskeje rady su wutrobnje 
přeprošeni. 
 
08.02.2025 – hłowna zhromadźizna wohnjoweje wobory Worklecy 


